
Medlem af Naalakkersulsut for Boliger NAAlAKKERSUISUT 

GOVERNMENT OF GREENLAND 

Inatsisartuni ilaasortaq 
Evelyn Frederiksen, Siumut 

Asasara Evelyn Frederiksen, 

Allakkannut 28. marts 2014-imeersunut qujanarujussuaq, tassani lIIuut AIS pillugu 
arlalinnik apeqquteqarputit. 

Matuma kinguliani apeqqutitit issuarlugit akissutinik malitseqartippakka. 

1. lIIuut AJS kikkunnit qanorlu atorneqarpa? 
AKISSUT: Inissiat pingaartumik Namminersorlutik Oqartussani atorfilinnut sulisunut 
inissiatut attartortinneqartarput. Sinneri utaqqisut allattorsimaffiat, AIS 
Inissiaatileqatigiiffik INI-mit aqunneqartoq malillugu inissiatut attartortittakkatut 
nalinginnaasutut innersuunneqartarput. 

2. Inisslat qasslt aklsussaaffigai klisalu Inlsslat sumllnissislmappat? 
AKISSUT: Inissiat lIIuut AlS-imit pigineqartut tamarmik Nuummiipput, 
attartortitsisarnerlu AIS Inissiaatileqatigiiffik INI-mit aqunneqarpoq. 

3. Inisslat naammassisut qanoq pineqartarpat? 
AKISSUT: Inissiat pingaartumik Namminersorlutik Oqartussani sulisunut inissiatut 
attartortinneqartarput. Sinneri inissiatut attartortittakkatut nalinginnaasutut. 

4. lIIuut AIS-ip aaqqissuussaanera siulersuisoqarnikkut qanoq Inisslslmava? 
AKISSUT: Siulittaasup Naalakkersuisoqarfia, aktlanik piginneqatigiiffinnut 
Namminersorlutik Oqartussanit pigineqartunut naalakkersuinikkut akisussaasuusoq 
ilisimatitsivoq, "Siulersuisut malittarisassani § 5.1 naapertorlugu katitigaapput, aammalu 
sukkulluunniit Siulittaasup Naalakkersuisoqarfiani, Ineqarnermut 
Naalakkersuisoqarfimmi kiisalu Aningaasaqarnermut Nunamullu Namminermut 
Naalakkersuisoqarfimmi naalakkersuisoqarfinnut pisortatut atorfilinnik ilaasortaqarluni." 

5. Aklitsut ukiuni slsamani Inerlartorsimanerat qanoq annertutlglva sunJllu 
nassulaatissaqarpa? 

AKISSUT: 2012-imut ukiumoortumik naatsorsuutit malillugit IlIuut AIS imatut 
amerlanerusunik akiitsoqarpoq: 

~ Akiits':ltp'iffi~samisivisuumi akllersugassat 

Aningaaserivinnut akiitut 

Akiitsut akilersuinermi salliutinneqartussat 

Pisortanut inissialiornermut taarsigassarsiat 

Namminersorlutik Oqartussanut akiitsut 

Akiitsut allat 

179.524.373 

91.763.820 
260.999.320 

O 

O 

532.287.513 

Akiitsut piffissami sivikitsumi akilersugassat 
Akiitsut piffissami sivisuumi akilersugassat 
piffissami sivikitsumi akilersugassartaat 

Aningaaserivinnut akiitsut 

Tunisinermut atatillugu siumoortumik akiliutit 

Pilersuisunut akiitsut 
Piginneqatigiilluni inissiaatillit peqatigiiffiinut 
aamma iIIuutillit peqatigiiffiinut akiitsut 

Namminersorlutik Oqartussanut akiitsut 

Akiitsut allat 

AkUtsut katillugit 

9.745.000 

47.775.779 
2.173.470 

1.289.971 

4.831.195 
208.365.689 

5.328.221 

279.509.325 

809.796.838 

IlIuut AIS-ip aningaasanut inatsimmi inissialiortiternermut aningaasanik 
atugassinneqartarnera akiitsoqarnermut pissutaavoq. Aningaasat taarsigassarsiatut 
erniaqanngitsutut akilersugassaanngitsutullu atugassiissutigineqartarput, aammalu 
piumasaqaatitut atugassaritinneqartut aningaasanut inatsimmi sulianut nassuiaatini 
allassimapput. Namminersorlutik Oqartussanit taarsigassarsiat sanaartornermut 
aningaasartuutinut tamanut matussutissatut naammanngillat, taamaattumillu lIIuut AIS 
sanaartornermut aningaasartuutit tamakkerlugit akilersinnaaniarlugit aningaaserivinnit 
aammalu realkreditimik taarsigassarsiniartarfinnut taarsigassarsisarpoq. 

6. Anlngaasanlk attartornermi qanoq ittunik isumaqatigiissuteqartoqarpa? 
AKISSUT: Namminersorlutik Oqartussanut aamma Nykredit-imut, Grønlandsbankimut 
aamma BankNordik-imut taarsigassarsiaqartoqarpoq. Taarsigassarsiat sanaartornerup 
ingerlanerani aningaasartuutinut atugassanut aningaasanik atlartortoqartarpoq 
aammalu inissiat atorneqalereernerini inaarutaasumik aningaasalersuinermut 
atugassanik taarsigassarsisoqartarpoq. 

7. Inlsslat lIIuut AlS-lmit sananeqartut qanoq AIS IN l-mut 
attuumassuteqarpat? 

AKISSUT: AIS Inissiaatileqatigiiffik INI aqutsisuuvoq, aammalu lIIuutip inissiaataanik 
attartortitsisarneq isumagisaralugu. 

Apeqqutinut akissutinullu saqqummiunneqartunut ilassutitut ilisimatitsissut, 2014-imi 
januaarimi Aningaasaqarnermut Akileraartarnermullu Ataatsimiititaliamut, 
Kukkunersiuinermut Ataatsimiititaliamut aamma Sanaartornermut Ataatsimiititaliamut 
nassiunneqartoq innersuussutigineqarpoq, taannalu ilisimatitsissutitut ilaliunneqarpoq. 

Inussiarnersum ik inuulluaqqusillunga 

~~ 
Siverth K. Heilmann 

Ilanngussat: 
lIIuut AIS pillugu ataatsimiititaliamut ilisimatitsissut ilanngussanik ilaqartinneqartoq 

Ilanngussaq: Illuut A/S – ingerlatseqatigiiffiup suliaani killiffiit 


 


 


 
Aallaqqaasiut 


Illuut A/S 2009-mi decembarimi pilersinneqarpoq, ingerlatseqatigiiffiuvorlu 


Namminersorlutik Oqartussanit 100%-imik pigineqartoq. Ingerlatseqatigiiffiup 


pilersinneqarneranut Namminersorlutik Oqartussat inissianut suliniutaasa tamakkiisumik 


aningaasanut inatsimmut artukkiinnginnissaannik, aammalu sanaartornerup ilaanut avataaniit 


aningaasalersuisoqarsinnaaneranik kissaateqarneq tunngavigineqarpoq. 


 


Taamaattumik Illuut A/S-ip taamaallaat Namminersorlutik Oqartussat sinnerlugit 


aningaasalersuinermi teknikkikkut sakkussatut atorneqarnissaa siunertarineqarpoq. 


 


Taamaattumik suliniutit aalajangersimasut, Illuut A/S-imit aallartinneqartut, siunertamut 


tassunga Aningaasanut Inatsimmi aningaasaliissutitut ilanngunneqartunit aqunneqarput. 


 


 


 


Illuut A/S-ip aaqqissuussaanera 


Siulersuisut ataatsimeersuarnerni piginnittumit toqqarneqartarput. Illuut A/S-imi 


malittarisassani allassimavoq, naalakkersuisoqarfinni ukunani naalakkersuisoqarfimmut 


pisortat siulersuisunut toqqarneqartassasut: 


 Naalakkersuisut siulittaasuata Naalakkersuisoqarfia 


 Ineqarnermut, Pinngortitamut Avatangiisinullu Naalakkersuisoqarfik 


 Aningaasaqarnermut Naalakkersuisoqarfik 


 


Qullersaqarfimmi sulisut marluk Ineqarnermut, Pinngortitamut Avatangiisinullu 


Naalakkersuisoqarfimmi sulisuupput, taakkulu ingerlatseqatigiiffiup ingerlaneranik 


isumaginnittussatut atukkiunneqarsimapput. Tassaapput Olafur P. Nielsen aamma Ruth 


Lindhardt. 


 


Siulersuisut qullersaqarfiullu katitigaaneranni ingerlatseqatigiiffimmi suliniutissatut 


suliassatullu politikkikkut akuerineqartut akornanni tamakkiisumik ataqatigiissitsinissaq 


qulakkeerneqarpoq. Tamanna pissutigalugu siulersuisut qullersaqarfimmilu sulisut 


ajunngitsorsiassaqartinneqarneq akissarsiaqartinneqarnerluunniit ajorput. 


 


Sanaartugassat aalajangersimasut, aningaasanut inatsimmi akuerineqartut 


aallartinneqarnerinut atatillugu qullersaqarfik isumaqatigiissusiortarpoq, sanaartukkallu 


naammassinerini Namminersorlutik Oqartussanit kissaatit malillugit inissiat 


attartortinneqarnissaat qulakkeertarlugu – inissiat illoqarfimmik nutarterinermut atatillugu 


sulisunut inissiatut imaluunniit attartortunut nalinginnaasunut attartortinneqarsinnaapput. 


 


Suliniutit – nutaanik sanaartorneq 


Suliassat aalajangersimasut ukiumoortumik aningaasanut inatsisissat akuerineqartarnerinut 


atatillugu akuersissutigineqarnerminni aallartinneqartarput. Illuut A/S-ip ataani suliniutit uku, 


tamarmik Nuummiittut ingerlanneqarput: 


  


KOPI 

Suliniut 
 


Inissiat amerl. Killiffik Atuineq 


Tuapannguit Illu 1 30 Tunineqarpoq Nammineerluni inissiaatit 


 
Illu 2 30 Tunineqarpoq Nammineerluni inissiaatit 


 
Illu 3 30 Tunineqarpoq Nammineerluni inissiaatit 


 
Illu 4 30 


 
Sulisunut inissiat 


 
Illu 5 30 


 
Sulisunut inissiat 


 
Illu 6 30 


 
Sulisunut inissiat 


 
Illu 7 30 


 
Attartortut nalinginnaasut 


Peqqik Illut 1-3 90 
 


Sulisunut inissiat 


Pingorsuaq Illu 1 30 Tunineqarpoq Nammineerluni inissiaatit 


 
Illu 2 30 


 
Attartortut nalinginnaasut 


 
Illu 3 30 


 
Sulisunut inissiat 


 
Illu 4 30 


 
Sulisunut inissiat 


 
Illu 5 30 


 
Sulisunut inissiat 


 
Illu 6 30 


 
Sulisunut inissiat 


 
Illu 7 30 


 
Sulisunut inissiat 


 
Illu 8 30 


 
Sulisunut inissiat 


 
Illu 9 30 


 
Sulisunut inissiat 


 
Illu 10 30 


 
Sulisunut inissiat 


Innartalik Illu 1 16 
 


Sulisunut inissiaanerusut 


 
Illu 2 16 


 
Sulisunut inissiaanerusut 


 
Illu 3 16 


 
Sulisunut inissiaanerusut 


 
Illu 4 16 


 
Sulisunut inissiaanerusut 


 
Illu 5 16 Sananeqarpoq Sulisunut inissiassatut naatsorsuutigisat 


 
Illu 6 16 Sananeqarpoq Sulisunut inissiassatut naatsorsuutigisat 


Sarfarsuit Illu 1 28 
 


KAF-imut ilinniartunut inissiatut 
attartortitassat 
Udlejet til KAF som kollegieboliger 


 
Illu 2 16 Ilaa tunineqarpoq 


11-t sulisunut inissiatut 
atorneqassapput 


Unaaq 10 Illu 1 14 Tunineqarpoq Nammineerluni inissiaatit 


 
Illu 2 14 


 
Attartortut nalinginnaasut 


Sanaartorfik 8 Illut 1-3 81 Sananeqarpoq   


Napasuliaq allaffik   1   
Namminersorlutik Oqartussatut 
allaffittut attartortinneqartussaq 


Immikkoortortat katillugit 850 
   


Tassalu Illuut-mi suliniutit ataatsimut isigalugit immikkoortortat 850-iupput, taakkulu 


tassaapput: 


 


Inissiat atorneqalersut: 736 


Inissiat sananeqartut: 113 


Napasuliaq allaffik: 1 


Katillugit:  850 


 


Taakkunannga inissiat 


tunineqartut:  139 


 


Qapiarfiusaaq – inissiat attartortittakkat pisoqqat 


Blok 11 - 17 


Illuut A/S-ip pilersinneqarneranut atatillugu ingerlatseqatigiiffik nammineerluni 


aningaasaateqalersinniarlugu, Nuummi Qapiarfiusaami Blok 11 – 17 ingerlatseqatigiiffimmut 


akileeqataassutitut atorneqarput. 

Blok 11-17-imi inissiat attartortittakkat 396-iupput, katillugit 25.079 m
2
-inik 


annertussuseqarlutik. Inissiat taakku suli pisortat inissiaataannut attartortittakkanut 


maleruagassat malillugit attartortinneqartarput, aammalu INI-mit aqunneqarlutik. 


Taamaattumik inissiat Illuut-mut pigisassatut nuunneqarnerat attartortunit malugineqanngilaq. 


 


Rækkehus 41 – 45  


Qapiarfiusaami Rækkehus 41-45-mi iluarsaassinermut atatillugu, illut uiguleriit Illuut A/S-


imut tunniunneqarput. Iluarsaassinermi suliniuteqarnermut nassuiaatit, aningaasanut 


inatsimmi allassimasut naapertorlugit Namminersorlutik Oqartussat m
2
-mut 13.000 koruunit 


tikillugit tapiissuteqarput. Iluarsaassinermut atatillugu attartortut namminneerlutik 


kissaatigisaminnik inissiamut allamut nuunnissamut imaluunniit piumasaqaatit nutaat 


tunngavigalugit najugaqaannarnissamut neqeroorfigineqarput, tassanilu iluarsaassinerup 


kingorna attartornermut akiliutissap naatsorsorneqarnerani namminersortunit 


ingerlanneqartuni inissianik attartortitsisarnermi akiusut aallaavigineqarput 


(attartortitsinermut peqqussummi § 33). Kiisalu iluarsaassinerup kingorna attartortut 


inissiamik najukkaminnik pisinissamut periarfissinneqarput. Rækkehus 41-45 illuutillit 


peqatigiiffiannut allanngortinneqarpoq, attartortunillu 48-uusunit attartortut arfineq marluk 


inissiat najukkatik attartortumiit piginnittumut aaqqissuussineq malillugu tiguaat. Attartortut 


arlallit inissiat attartukkatik pisiarissanerlugit eqqarsaatigaat. 


 


Ataatsimut isigalugu Illuut A/S Blok 11-17-imi 396-inik inissiaateqarpoq, aammalu 


Rækkehus 41-45-mi 41-nik inissiaateqarluni, tassalu inissiat pisoqqat katillugit 437-iupput, 


taakkunannga 41-t nutaamik iluarsaanneqarsimallutik. 


 


Illuut-ip ataani attartortittakkat amerlassusii 


Illuut A/S maannarpiaq 736-inik nutaanik inissiaateqarpoq, illuni pisoqaanerusuni 437-inik 


inissiaateqarluni, tassalu inissiat katillugit 1.173-iupput. 


 


Inissiat qanoq iliorluni aningaasalersorneqarpat 


Suliniutit assigiinngitsut aningaasanut inatsimmi suliassanut aningaasaliinermut atatillugu 


killissalerneqarput. Assersuutigalugu Nuummi inissianut 300-nut nassuiaammi allassimavoq, 


”Sanaartornermut atatillugu sanaartornermut aningaasartuutit tamarmiusut 75%-iinut 


Namminersorlutik Oqartussat erniaqanngitsunik akilersugassaanngitsunillu 


taarsigassarsititsissapput, taamaattorli annerpaamik m
2
-mut 13.000 koruuniussalutik.” 


 


Sanaartornerup naammassineranut atatillugu Illuut A/S Namminersorlutik Oqartussaat 


taarsigassarsiarititaannut akiitsunut uppernarsaammik tunniussisarpoq. Sanaartornermi 


aningaasartuutit sinneri Grønlandsbanken-imit, BankNordik-imit imaluunniit realkreditimik 


taarsigassarsititsisarfimmit taarsigassarsiat atorlugit matussuserneqartarput. 


 


Tassalu suliniutit ataasiakkaarlutik aningaaserivimmit realkreditimillu 


taarsigassarsiniartarfinnit akiitsorfiusinnaanersut naliliiffigineqartarput. Taamatuttaaq 


aningaaseriviup aamma realkreditimik taarsigassarsiniartarfiit ingerlatseqatigiiffimmi pigisat 


nalillit taarsigassarsiallu ataatsimut misissortarpaat. 


 


Illuut A/S aamma Namminersorlutik Oqartussat akornanni pituutaq naakkaluartoq, Illuut A/S 


ingerlatseqatigiiffiuvoq aktianik piginneqataassutinik pigisaqarfiuvoq, tamannalu 


aningaaseriviit aamma realkreditimik taarsigassarsiniartarfiit ingerlatseqatigiiffimmut 


taarsigassarsititsisarnerinut isumaqarpoq. 

Aningaaseriviit realkreditimillu taarsigassarsiniartarfiit taarsigassarsiaritittagaat inatsisitigut 


aammalu Aningaasaqarnermut Nakkutilliisut nakkutilliinerisigut sukannersumik 


aqunneqarput. Inatsisini aningaaseriviit realkreditimillu taarsigassarsiniartarfiit atuisunut 


ataasiakkaanut tunngatillugu suliarisinnaasaat killiligaavoq. Illuut A/S ingerlatseqatigiiffittut, 


inuussutissarsiutigalugu inissianik attartortitsinermik inuussutissarsiuteqartutut isigineqarpoq. 


 


Inatsimmi taarsigassarsititsisartunillu piumasarineqarpoq, Illuut A/S pigisani nalillit atorlugit 


ingerlasinnaassasoq atasinnaassasorlu. Tassalu ineqarnermut akiliut ingerlaavartumik 


ingerlatsinermut illuartitanullu matussusiisinnaanissamut, taarsigassarsianut akilersuutinut 


ernianullu matussusiisinnaanissamut aammalu Illuut A/S-imi sinneqartuulaarnissamut 


naammattumik qaffasissuseqassaaq. 


 


Illuut A/S-ip Tuapannguani, piginneqatigiilluni inissiaatillit peqatigiiffianni Peqqik-mi 


Qinngorpumilu suliniutaalersussani allani ineqarnermut akiliut maanna atorneqartoq Illuut 


A/S-imut sinneqartoorfiunngilaq. Ineqarnermut akiliutinut iluanaaruteqannginnissaq 


aallaavigineqarpoq. Tamanna tunngavigalugu suliniutissanut tulliuttunut avataaniit 


inaarutaasumik aningaasalersuutissatut naatsorsuutigineqartut pissarsiariniarnissaat 


ajornakusoortorujussuusussaavoq. 


 


Ineqarnermut akiliummik aalajangersaasarneq 


Ineqarnermut akiliut inissianik attartortitsisarneq pillugu Inatsisartut peqqussutaanni nr. 2-mi, 


12. maj 2005-imeersumi (matuma kingorna attartortitsisarnermut peqqussut) § 33 


naapertorlugu aalajangersarneqartarpoq. Matumani Illuut-ip inissiaataat illuutillit 


peqatigiiffianni nammineerluni inissiaatitut imaluunniit piginneqatigiilluni inissiaatitut (tak. 


piginneqatigiilluni inissiat pillugit Inatsisartut peqqussutaanni nr. 2-mi, 16. maj 2008-


meersumi § 24) aaqqissuunneqarsimanerat apeqqutaatinneqanngilaq. 


 


Tassalu Illuut A/S-ip inissiaataani ineqarnermut akiliutip naatsorsorneqartarneranut 


attartortitsisarnermut peqqussummi § 33, namminersortut inissiaataanni attartortittakkani 


ineqarnermut akiliutit aalajangersarneqartarnerinut tunngasoq aallaavigineqarpoq. 


Erseqqissaatigineqassaaq, Illuut A/S ineqarnermut akiliutip annerpaaffissaannik, 


attartortarnermut peqqussummi periarfissiissutigineqartumik akiliisitsisanngimmat. 


Tamatumunnga Illuut A/S-imi sanaartukkat ilaannaasumik avataaniit 


aningaasalersorneqarnerat pissutaavoq, tassami sanaartukkat aamma Nunap Karsianit 


taarsigassarsiarititat erniaqanngitsut akilersugassaanngitsullu aqqutigalugit 


aningaasalersorneqarput. Taamaammat ineqarnermut akiliut sanaartukkat tamakkiisumik 


avataaniit aningaasalersorneqarnerannit appasinnerusumik aalajangersarneqarsinnaavoq. 


 


Tassani Qapiarfiusaami Blok 11 – 17 ilaatinneqanngillat, taakkunani ineqarnermut akiliut 


pisortat inissiaataannut attartortittakkanut maleruagassat malillugit naatsorsorneqartarmat. 


 


Illuutillit peqatigiiffii 


Illuut A/S-ip illuutai tamarmik illuutillit peqatigiiffiinut peqarput, taakkunanilu inissiat 


nammineerluni pigisat imaluunniit piginneqatigiilluni inissiaatillit peqatigiiffii 


avinneqarsimapput. DIH-mi sulisunut inissiat piginneqatigiilluni inissiaatillit peqatigiiffiata 


ataaniipput (piginneqatigiilluni inissiaatillit peqatigiiffiat Peqqik), taamatullu Pingorsuarmi 


Napasuliaq 6, 7, 8, 9 aamma 10 inissisimallutik. Illuutit allat tamarmik illuutilinnut 


peqatigiiffiannik peqarput. 

Piginneqatigiilluni inissiaatillit peqatigiiffiat Peqqik-mi inissiat taamaallaat 


peqqinnissaqarfimmi sulisunut inissiatut atorneqarsinnaapput, illut taamaallaat 


peqqinnissaqarfimmut siunertaqarfiusunut atorneqarsinnaasut sumiiffimmut pilersaarummi 


allassimammat. 


 


Pingorsuarmi Napasuliaq 6-imi, 7-imi, 8-mi, 9-mi aamma 10-mi inissiat 


tuniniarneqartussanngussappata, taakkunani inissiat annertunerusumik 


ajornaquteqanngitsumik piginneqatigiilluni inissiaatillit peqatigiiffianniit illuutillit 


peqatigiiffiannut allanngortinneqarsinnaapput. 


 


Illuutillit peqatigiiffii imaluunniit piginneqatigiilluni inissiaatillit peqatigiiffii tamarmik 


immikkut ukiumoortumik missingersuusiortarput. Missingersuutini illuutip 


aserfallatsaaliorneqarnissaanut aningaasanik immikkoortitsisoqartarpoq, aammalu siunissami 


aserfallatsaaliuinissamut illuartitsisoqartarluni. 


 


Illuutillit peqatigiiffii tamarmik immikkut tunngaviusumik inatsisitigut 


immikkoortortaqarfiupput, ukiumoortumik ataatsimeersuartartut, missingersuusiortartut, 


siulersuisullit il.il. Maannarpiaq illuutini inissianut tamanut Illuut A/S piginnittuuvoq, 


kisiannili illuutit aaqqissuussaanerini inissiat ataasiakkaarlugit tunineqarsinnaalersussaapput. 


Attartortut piginnittunngortarnerat malillugu inissiat amerlanersaat illuutillit peqatigiiffiisa 


ataaniilissapput, aammalu illuutillit peqatigiiffianni amerlanerussuteqarfiusinnaalissapput, 


illuutillillu peqatigiiffianni aalajangiinernut akisussaaffiulersinnaallutik. 


 


Attartortitsisarnermut politikki 


Illuut A/S-ip inissiaataasa qanoq iliorluni attartortinneqarsinnaanerinut maleruagassanik 


Naalakkersuisut Inatsisartullu aalajangersaasarput. 


 


Illoqarfimmik nutarterinermut, Blok Q-p, R-ip aamma S-ip isaterneqarneranik 


kinguneqartumut atatillugu Tuapannguani suliniummut nassuiaammi allassimavoq, 


attartortuusimasut inissianut nutaanut salliutinneqassasut, tamatumalu kingorna 


Namminersorlutik Oqartussanut attartortut kiisalu illoqarfimmi innutaasut tulliunneqassasut. 


Taamaalilluni Tuapannguani Napasuliaq 1, 2 aamma 3 ulikkaarneqarput. Piginneqataasut 


nutaat aalajangerput, piginneqatigiilluni inissiat iserternermut atatillugu illuutillit 


peqatigiiffiannut allanngortinneqassasut, taamaalillunilu ullormit siullermiit illut illuutillit 


peqatigiiffiinut, namminerisamik inissiaateqarfiusunut allanngortinneqarput. 


 


2010-mut aningaasanut inatsisip akuerineqarneranut atatillugu aalajangerneqarpoq, 


Napasuliaq 4-mi, 5-imi, 6-imi aamma 7-imi inissiat 30-t inissiatut nalinginnaasutut 


attartortinneqassasut, kiisalu sinneri sulisunut inissiatut innersuunneqassasut. 


 


Taamatuttaaq ukiumoortumik aningaasanut inatsisissanut missingersuusiornermi 


aalajangerneqarpoq, sulisunut inissiigallartarnermut aningaasartuutit 


ikilisinneqangaatsiassasut, aammalu Pingorsuarmi inissiat atorneqalersut sulisunut inissiatut 


atorneqassasut. 


 


Suliniutit nutaat? 


UKA2013-imi imm. 20-mi Inatsisartuni Siulittaasoqarfik siunnersuuteqarpoq, Inatsisartunut 


illuliassamut Illuut A/S isumaginnittuussasoq. Taamaattumik sanaartornerup ingerlanerani 


sanaartornermi akiitsorigallarneqartussat tamatumalu kingorna aningaasalersuinissat 


ataatsimut isigalugit Illuut A/S-ip suliassanik isumagisaqarnerani najukkami aningaaseriviit 

sullitamut ataatsimut isumagisinnaasaata qummut killissaa eqqorneqartussaavoq. 


Taamaattumik Illuut A/S siunissami taarsigassarseqqissappat, najukkami aningaaseriviit 


suliaqarnermi killiliussanut maleruagassat naammassisinnaaniarlugit allanik, soorlu danskit 


aningaaseriviinik suleqateqartariaqalernissaat naatsorsuutigineqartariaqarpoq. 


 


Illuut A/S pillugu inatsisitigut killiliussat 


Namminersorlutik Oqartussat illuut 100%-imik pigisaraat. Ingerlatseqatigiiffiup siunertaa 


maannamut maleruagassanit aammalu aningaasanut inatsimmi aningaasaliissutit 


pingaarnersiorlugit tulleriiaarneqarnerinit aqunneqarsimavoq. Kiisalu aamma 


ingerlatseqatigiiffik inatsisinit, ingerlatseqatigiiffinnik aktianik piginneqatigiiffinnik 


aqutsinermik atorneqartunit aqunneqarpoq. 


 


Kisiannili ingerlatseqatigiiffimmik ingerlatsinerup aallartinneraniilli Illuut A/S pillugu 


inatsimmik suliaqartoqarnissaa kissaatigineqarsimavoq. Inatsit assersuutigalugu 


ingerlatseqatigiiffimmi sulianut killiliussanik imaqarsinnaavoq. Siunertat maanna 


malittarisassani allassimasut inatsimmi allassimasinnaapput. Illuut A/S pillugu 


inatsisiliornermi ingerlatseqatigiiffiup suliai, aammalu killiliussat ingerlatseqatigiiffiup 


sulinerani atorneqartut suunersut pillugu ataatsimut paasinninnissaq 


qulakkeerneqarsinnaavoq. 

Ineqarnermut Naalakkersuisoq 


 


13-12-2013 


Suliaq nr.: 2013-093533 


Oqaluuserisassani imm.:___ 


 


 


Naalakkersuisut isummernissaannut tunngavissiaq 


 


 


 


Illuut A/S - siunissaq 


 


Inassuteqaat 


Ineqarnermut Naalakkersuisup inassutigaa, 


 Illuut A/S-ip Namminersorlutik Oqartussat allaffeqarfiannit avissaartinneqarnissaa 


pillugu misissueqqissaarnernik aallartitsinissaq Naalakkersuisunit akuerineqassasoq, 


 Illuut A/S-ip Namminersorlutik Oqartussat allaffeqarfiannit avissaartinneqarnissaa 


pillugu misissueqqissaarneq aallaavigalugu ileqqoreqqusatut maleruaqqusat 


allanngortinneqarnissaanik siunnersuummik suliaqartoqarnisaa Naalakkersuisunit 


akuerineqassasoq, 


 2014-imi januaarimi suleqatigiissitamik, A/S Inissiaatileqatigiiffik INI-mik aamma 


Illuut A/S-imik piginnittuunermut Naalakkersuisut suliniutissaanut, siunissamilu 


tamatuma atuutsinneqalernissaanut suliniutissanut inassuteqaatinut 


nassuiaasiortussamik pilersitsisoqarnissaa Naalakkersuisunit akuerineqassasoq, aamma 


 isummernissamut tunngavissiap matuma Aningaasaqarnermut Akileraartarnermullu 


Ataatsimiititaliamut, Kukkunersiuinermut Ataatsimiititaliamut aamma Sanaartornermut 


Avatangiisinullu Ataatsimiititaliamut ilisimatitsissutitut nassiunneqarnissaa 


Naalakkersuisunit akuerineqassasoq. 


  


KOPI 

Aallaqqaasiut 


 


Illuut A/S-imi pigisat nalillit maanna 1,1 mia. koruunit sinnerlugit naleqarput, aammalu 


aktianik piginneqatigiiffiit, Namminersorlutik Oqartussanit pigineqartut annersaata 


tulleralugu. Illuut A/S qullersaqarfiata ilaa Namminersorlutik Oqartussanit atukkiunneqartoq 


atorlugu maannamut ingerlanneqarpoq. 


 


Ingerlatseqatigiiffiup angissusia, pigisai nalillit taarsigassarsititsisumullu pisussaaffii 


eqqarsaatigalugit, qullersaqarfiup Namminersorlutik Oqartussanit avissaartinneqarnissaa 


pisariaqalersimavoq. Illuut A/S-ip namminerisaminik qullersaqarfeqalernerani aatsaat, 


ingerlatseqatigiiffik illersorneqarsinnaasumik pitsaasumillu ingerlalersinnaavoq. 


 


Tunuliaqutaq 


 


Maannamut aaqqissuussaanermi qullersaqarfik, Ineqarnermut Naalakkersuisoqarfimmit 


atukkiunneqartoq tunngavigineqarpoq, tassanilu pingaartumik aallunneqartut tassaallutikt, 


 inissianik 849-nik aammalu allaffissuarmik napasuliamik ataatsimik sanaartornerit 


 Aningaasalersuinermut tunngassutillit, tassalu sanaartornerup ingerlanerani 


akiitsoqarallarnerit inaarutaasumillu aningaasalersuutissanik pissarsiniarneq 


 Sanaartornermut naatsorsuusiorneq 


 Aningaaserivinnut realkreditimillu taarsigassarsititsisarfinnut nalunaarusiorneq 


 Siulersuisunik kiffartuussineq 


 


Sanaartukkat tunniunneqartarnerinut atorneqalertarnerinullu atatillugu aamma suliassat, 


ingerlatsinermut attuumassuteqartut amerliartorput, taakkununnga ilaallutik 


 Allaffissornikkut aqutsinissamut isumaqatigiissusiornerit 


 Ingerlatsinermut malitseqartitsinerit 


 Viceværtinut isumaqatigiissusiornerit 


 Aalajangersimasunut attartortitsinerit 


 Allaffissornikkut aqutsisumut il.il. suliassat ingerlanissaannut nassuiaasiornerit 


 


Illut attartortitallu amerlasuut ingerlalereermata, qullersaqarfiup atukkiunneqartup 


nakkutilliinerit malitseqartitsinerillu pisariaqartinneqartut ingerlannissaat suliarinissaallu 


nukissaqarfigiunnaarpai. 


 


Maanna aaqqissuussaaneq atorlugu ingerlatseqatigiiffiup isumannaatsumik 


ingerlanneqarnissaata qulakkeernissaa pisinnaajunnaarpoq. 


 


Tamatuma kingunerisaanik 2012-imut ukiumoortumik naatsorsuutini kukkunersiuinermut 


allattaavinni qupp. 21-mi kukkunersiuisoq oqaaseqaateqarpoq, tassanilu allaqqavoq: 

”Atuutsilernermi allattaavitsinni oqaatigineqartutut, ingerlatseqatigiiffiup ukiumoortumik 


nalunaarutaani annertuunik kukkunissamut pinngitsoortitsinissamut periarfissaqassagutta, 


ingerlatseqatigiiffimmi nalunaarsuiffinnik suleriaatsinillu, suliffeqarfiup iluani 


nakkutilliinermik toqqissisimanartumik aaqqissuussineq tunngavigalugu 


qulakkeerisoqarsinnaavoq. 


Ingerlatseqatigiiffiup naatsorsuuserivia suliffeqarfimmit avataaneersumit isumagineqarpoq, 


taamaattumillu naatsorsuuserisoqarfik ingerlatseqatigiiffimmi ulluinnarni suliaanut 


pissusissamisoortumik ilaatinneqanngilaq. Tamatuma kingunerisaanik suleriaatsinik, suliffeqarfiup 


iluani toqqissisimanartumik, taamaalillunilu naatsorsuuserinernik nutarteriffiujuartunik eqqortumillu 


ingerlanneqartunik soqanngilaq. 


Ulluinnarni ingerlatseqatigiiffiup suliai pillugit oqaloqatigiittoqartannginnera ingerlatseqatigiiffimmi 


naatsorsuuserinermi ingerlaavartumi, taamatullu ingerlatseqatigiiffiup ukiumoortumik 


nalunaarusiaani kukkusoqaratarsinnaaneranik annertusititsivoq, tamannalu ilaatigut 2011-imi illuutit 


naatsorsuinermut ilanngunneqarsimannginnerinut allaaserineqartumi takuneqarsinnaavoq. 


Maannarpiaq takuneqarsinnaasutut naatsorsuuserivimmit avataaneersumit nalunaarusiat 


ingerlaavartut, soorlu qaammammut oqimaaqatigiissitsinerit il.il. nutartigaanngillat, aammalu 


ingerlatseqatigiiffiup suliaanut ingerlanneqarneranullu naleqqiullutik eqqortuunatik. Tamanna 


ingerlatseqatigiiffiup suleqataanut, soorlu akiitsortarfinnut il.il. naleqqiullugu 


ulorianaateqaratarsinnaasutut naliliiffigineqarpoq. 


Matuma siuliani allassimasut tunngavigalugit kaammattuutigaarput, ingerlatseqatigiiffik Illuut-ip 


angissusia annertussusialu eqqarsaatigalugit aqutsiveqartariaqartoq, ingerlatsinermut 


immikkoortortamik aammalu naatsorsuuserinermut immikkoortortamik, ulluinnarni imminnut 


qanillutik suleqatigiittunik peqartumik.” 


 


Tassalu Illuut A/S qulakkeerneqarsinnaassappat pissutsit iliuuseqarfigineqarnissaat, aammalu 


siunissami qanittumi aaqqiissuteqartoqarnissaa pisariaqalersimavoq. Aningaaseriviit 


aningaasalersuisarfiillu ingerlatseqatigiiffimmut tatiginninnerat ingerlaannassappat tamanna 


pingaaruteqarpoq. 


 


Tamatuma peqatigisaanik kaammattuutigineqarpoq, 2014-imi qaammatit pingasut siulliit 


ingerlanerini suleqatigiissitamik, Naalakkersuisut A/S Inissiaatileqatigiiffik INI-mik aamma 


Illuut A/S-imi piginnittuunerminni suliniutissaannut periusissanik nassuiaasiortussamik, 


aammalu tamanna naammassiniarlugu siunissami suliniutissanut kaammatuutissanik 


suliaqartussamik pilersitsisoqassasoq. Suleqatigiissitaq Aningaasaqarnermut 


Naalakkersuisoqarfimmit, Naalakkersuisut siulittaasuata Naalakkersuisoqarfianit aamma 


Ineqarnermut Naalakkersuisoqarfimmit ilaasortaaffigineqartariaqarpoq. 


 


Suliniutissat 


 


Siunissamut qanittumut 


Piaarnerpaamik Deloitte-p, Illuut A/S-imut kukkunersiuisuusup 


misissueqqissaartinneqarnissaa kaqammattuutigineqarpoq, taassumalu Illuut A/S-ip 

aaqqissuussaaneranut naliliineq aalajangersimasoq kiisalu siunissamut aaqqissuussaaneranut 


siunnersuut imarissavaa. 


 


Tamatumunnga atatillugu Deloitte noqqaaffigineqassaaq, A/S Inissiaatileqatigiiffik INI-mut 


kattussinermi, taamatullu ingerlatseqatigiiffittut allanik (ingerlatseqatigiiffik pingaarneq 


imaluunniit ingerlatseqatigiiffiutigisaq) ilusiliinerni iluaqutissanik ajoqutissanillu 


nalileeqqullugu. 


 


Kiisalu Illuut A/S-ip nammineerluni inissiaatiminik aqutsinerata niuernermik 


aallaaveqartumik ingerlaannarnissaanut najoqqutassamik (businesscase) imaluunniit 


aqutsineq A/S Inissiaatileqatigiiffik INI aqqutigalugu ingerlalissanersoq pillugit 


suliaqartoqassaaq. 


 


Tamanna tunngavigalugu siunissami ilusiliinissamut kaammattuuteqartoqassaaq 


malittarisassanullu siunnersuusiortoqassaaq aammalu Illuut A/S pillugu inatsimmik immikkut 


ittumik suliaqartoqarsinnaassalluni. 


 


Siunissami ilusiliinissamut kaammattuutit kingusinnerpaamik 2014-imi februaarimi 


Naalakkersuisunut aamma Aningaasaqarnermut Akileraartarnermullu Ataatsimiititaliamut 


saqqummiunneqarsinnaanissaat naatsorsuutigineqarpoq. 


 


Siunissamut ungasinnerusumut 


2014-imi qaammatini pingasuni siullerni suleqatigiissitap sulinissaanut 


malittarisassiortoqassaaq, tassanilu A/S Inissiaatileqatigiiffik INI-mik aamma Illuut A/S-imik 


piginnittuunerminni suliniutissat pillugit Naalakkersuisut periusissaat allaaserineqassapput. 


 


Aningaasaqarnermut sunniutissat 


 


Soqanngilaq, misissueqqissaarnermut aningaasartuutit Illuut A/S-imit 


akilerneqartussaammata. 


 


Attaveqaqatigiinneq 


 


Isummernissamut tunngavissiaq Aningaasaqarnermut Akileraartarnermullu 


Ataatsimiititaliamut, Kukkunersiuinermut Ataatsimiititaliamut aamma Sanaartornermut 


Avatangiisinullu Ataatsimiititaliamut ilisimatitsissutitut nassiunneqassaaq. 


 


Tusarniaaneq 


 


Isummernissamut tunngavissiaq Naalakkersuisut siulittaasuata Naalakkersuisoqarfianut 


aamma Aningaasaqarnermut Nunamullu Namminermut Naalakkersuisoqarfimmut 


tusarniaassutigineqarpoq. Aningaasaqarnermut Nunamullu Namminermut 

Naalakkersuisoqarfimmit tusarniaanermi akissuteqaammik tigusaqartoqarpoq, 


tusarniaanermilu akissuteqaatit matumunnga ilanngunneqarput. 


 


 


 


 


 


Siverth K. Heilmann 

Ilisimatitsissut - Orientering 


 


Matumuuna ilisimatitsissutitut ilanngullugu nassiuppara Naalakkersuisut 


isummernissaannut tunngavissiap assinga ”Illuut A/S – siunissaq”-mut tunngasoq. 


Isummernissamut tunngavissiami inassuteqaatit Naalakkersuisut ataatsimiinneranni 19. 


december 2013-imi nr. 55-imi akuersissutigineqarput. 


 


Til orientering fremsendes hermed kopi af oplæg til Naalakkersuisut om ”Illuut A/S – 


fremtid”. Indstillinger i oplægget er godkendt af Naalakkersuisut på møde nr. 55 den 19. 


december 2013. 

